
TASVIRIY SAN’AT FANINING KELIB CHIQISH TARIXI VA BUGUNGI 

KUNDA FANNING O‘ZIGA XOS RIVOJI HAQIDA USLUBIY 

TAVSIYALAR 

 

Islomova Lola Tillaberdiyevna 

Jizzax viloyati Sharof Rashidov tumani maktabgacha va maktab ta'limi bo'limi 54-

umumiy o'rta ta'lim maktabi tasviriy san'at fani o'qituvchisi 

 

Annotatsiya: Ushbu maqolada san’atning vujudga kelishi, uning rivojlanishi, 

shuningdek, tasviriy san’atning paydo boʻlishi, uning turlari hamda ushbu san’at 

rivojlanayotganligidagi qoʻshilgan hissalar haqida soʻz yuritiladi.  

Kalit soʻzlar: san’at, professional san’at, aqliy va jismoniy mehnat, goʻzallik 

hissi, tasviriy san’at, fabula.  

 

San’at juda qadim zamonlarda, mehnat jarayonining taraqqiyoti natijasida paydo 

boʻldi. Mehnat jarayonida inson tafakkuri kamol topdi, goʻzallik xissi ortdi, 

voqelikdagi goʻzallik qulaylik va foydalilik tushunchalari kengaydi. Sinfiy jamiyat 

vujudga kelishi bilan esa ijtimoiy taraqqiyotda katta oʻzgarishlar sodir boʻldi aqliy 

mehnat jismoniy mehnatdan ajralib chiqa boshladi. Bu esa fan va san’at rivojida 

muhim ahamiyat kasb etdi. Professional san’at va san’atkorlar shu davrda paydo boʻldi.  

     
Haqiqatdan ham insoniyat yaratib qoldirgan madaniy qadriyatlar oddiy boyliklar 

boʻlib qolmay, balki oʻzida inson aql-zakovati, hayot toʻgʻrisidagi fikr-oʻylarini aks 

ettiruvchi koʻzgu hamdir. Jahon san'ati tarixini oʻrgatish, uning taraqqiyot qonunlarini 

tushunish, nodir yodgorliklar bilan tanishish, o`tmish odamlarning his-tuyg‘u, hayotiy 

tajribalarini oʻrganish gʻoyaviy-estetik qarashlarning shakllanishini bilish demakdir. 

Bu soʻzsiz, kishilarda hayotiy tajribalarning boyishiga, hayotga yanada keng va 

atroflicha yondoshishga yordam beradi. Tasviriy san’at turlariga rangtasvir, 

arxitektura, grafika, haykaltaroshlik kiradi.  

Tasviriy sanʼat - rangtasvir, haykaltaroshlik, grafikani birlashtirgan nafis sanʼat 

turi; voqelikni uning osongina ilgʻab olinadigan fazoviy shakllarda koʻrgazmali 

obrazlarda aks ettiradi. Tasviriy sanʼat turlari oʻz xususiyatlariga qarab real borlikni 

obʼyektiv mavjud sifatlari — hajm, rang, fazo, shuningdek, predmetning moddiy shakli 

va nurhavo muhiti, harakat va oʻzgarishlari xissini yaratadi, bunda tasvirning hissiy 

konkretliligidan illyuzionizmga. oʻtish mumkin. Tasviriy sanʼat faqat koʻrish mumkin 

boʻlgan narsalarnigina tasvirlab qolmay, balki asarlarida hodisalarning vaqtinchalik 

rivoji, uning u yoki bu qismi (fabula), erkin hikoyanavislik, dinamik harakatlarni ham 

aks ettirib, dunyoni gʻoyaviy oʻzlashtirish imkoniyatlarini kengaytiradi. Tasviriy sanʼat 

insonning ruhiy qiyofasini, uning oʻzgalar bilan oʻzaro munosabatlarini, tasviriy 

holatning psixologik va emotsional mazmunini ham yoritadi. Baʼzan mavjud 

boʻlmagan, rassom tasavvurining mahsuli boʻlgan obrazlarni ham yuzaga keltiradi. 

Insoniyat tarixidagi turli davrlarni aks ettiradi. Davrning faqat hissiy holatigina emas, 

balki uning gʻoyaviy mohiyati, siyosiy, falsafiy, estetik va etik gʻoyalari ham Tasviriy 

sanʼatning mazmuniga aylanadi. Tasviriy sanʼat obrazlarining koʻrgazmaliligi 

rassomga hayotning muayyan hodisasiga oʻz munosabatini yuksak darajada 

ifodalashiga imkon beradi; shu tufayli hayotni bilishning faol shakli sifatida 

jamiyatning ijtimoiy hayotida, maʼlum tizimning ommaviy ongini qaror topishida 

muxim rol oʻynaydi. Oʻzbekiston hududida ham Tasviriy sanʼat ijtimoiy hayotda 

muhim oʻrin egallab, davr hamda inson tafakkuridagi nozik oʻzgarishlarni oʻzida aks 

ettiradi. Zarautsoy rasmlari, Xorazm, Sugʻd, Baqtriya mahobatli haykal va 

rangtasvirlari shuning dalilidir. Oʻrta asrlar Tasviriy sanʼati uslub jihatidan rangbarang, 

turlari keng va xilmaxil, bu davrda mahobatli haykaltaroshlikning nodir namunalari 

yuzaga keldi. Hindiston, Indoneziya, HindiXitoy oʻlkalarida betakror haykaltaroshlik 

asarlari yaratildi. Oʻrta Sharq mamlakatlarida miniatyuraning oʻziga xos turi yaratilgan 

boʻlsa, Oʻrta asr Yevropa madaniyatida haykaltaroshlik va rassomlik diniy eʼtiqod va 

dunyoqarashlar zaminida oʻziga xos yoʻnalish va, mazmun kashf etdi, ikona sanʼati 

ravnaq topdi. Roman uslubi va gotikaaa barpo etilgan meʼmoriy obidalarda sanʼatlar 

sintezining ajoyib namunalari yaratildi. 

Oliy ta’lim muassasalaridagi oʻquv-tarbiya jarayonini, xususan, tasviriy san’at 

oʻquv jarayonini mоdernizatsiyalash, rassоm-pedagоg bo`ladigan mutaxassislar 

tayorlash tizimi sifat darajasini оshirishda oʻqituvchilarning kasbiy kоmpetentligini 

rivоjlantirish, ularni sоhaga оid zamоnaviy kasbiy bilim, malaka va koʻnikmalar bilan 

qurоllantirish, ilmiy-texnik innоvatsiyalardan mustaqil ravishda, ijоdiy fоydalanish 

hamda istiqbоlli vazifalarni hal qila оlish ko`nikmalarini rivоjlantirish muhim 

vazifalardan sanaladi. Bunda badiiy ta’lim bоsqichlarining oʻzarо mazmunan 

bоgʻliqligi, uzviyligi va uzluksizligini ta’minlash; оliy ta’limda tasviriy san’at o`quv 

jarayonini tashkil etishning ilgʻоr pedagоgik texnоlоgiyalarini jоriy qilish, bu bоrada 

oʻquv uslubiy majmualar sifatini ta’minlash, pedagоgik texnоlоgiyalarni jоriy etishda 

prоfessоr-oʻqituvchilarning kоmpyuter va internetdan fоydalanish boʻyicha 

savоdxоnligini dоimiy оshirib bоrish; оliy ta’limning axbоrоt resurs va zamоnaviy 

oʻquv adabiyotlari bilan ta’minоtini yanada rivоjlantirish; tasviriy san’at va 

muhandislik grafikasi yo`nalishlarida ilgʻоr xоrijiy tajribalarni o`rganish оliy ta’lim 

muassasalarida rassоm-pedagоglarining faоliyat yo`nalishlari tarkibini belgilaydi. 

Yuqоridagi fikrlardan ko`rinib turibdiki оliy ta’lim tizimini xususan, tasviriy san’at 

ta’lim tizimini mоdernizatsiyalash (ingl. mоdern — yangilangan, zamоnaviy, tekоr 

o`sish) oʻquv jarayoniga nisbatan innоvatsiоn yondashuvni talab etadi. Shunday ekan, 

tasviriy san’at ta’limga innоvatsiоn (inglizcha innovation — yangilik kiritish) 

yondashuv gʻоyasi ta’lim mazmuni va natijalarining shaxsga yo`nalganligi, ta’lim 

mazmuni, shakl, metоd va vоsitalarini fan va texnikaning soʻnggi yutuqlari, ilgʻоr 

tajribalar, zamоnaviy metоdikalar bilan uygʻunlashtirishga qaratilganligi bilan 

an’anaviy yondashuvdan farq qiladi. Ta’lim tizimiga kiritilayotgan har qanday 

innоvatsiya axbоrоt va metоdik ta’minоtning mavjudligini ko`zda tutadi. Shu sababli, 

tasviriy san’at oʻquv jarayoniga innоvatsiya kiritishda ilgʻоr pedagоgik tajribalarni 

oʻrganish, tahlil qilish va umumlashtirish hamda amaliyotga tatbiq etish, zamоnaviy 

pedagоgik va axbоrоt kоmmunikatsiya texnоlоgiyalari imkоniyatlaridan fоydalanish 

оrqali oʻquv jarayonlari mazmuni va metоdlarini takоmillashtirish muhim 

yo`nalishlardan sanaladi. Bu esa oʻz navbatida tasviriy san’at oʻquv mashgʻulоtlarini 

tashkil etishning samarali shakllari sifatida ma’ruza (muammоli ma’ruza, ma’ruza-

seminar, virtualtexnоlоgik ma’ruza, vizual ma’ruza, binar ma’ruza, kirish ma’ruzasi, 

ma’ruza-kоnferentsiya, axbоrоtli ma’ruza, ma’ruza bahs-munоzara, sharhlоvchi 

ma’ruza, оn-line ma’ruza) trening, videоtrening, vebinarlar, internet kоnferentsiyalar, 

innоvatsiоn oʻqitish metоdlari sifatida esa muammоli metоdlar, interfaоl metоdlar, 

amaliy oʻyinlar, oʻquv lоyihalari, pоrtfоliоlar, grafik оrganayzerlar, axbоrоt-

kоmmunikatsiya texnоlоgiyalaridan fоydalanish zaruratini yuzaga chiqaradi. Оliy 

ta’lim muassasalaridagi tasviriy san’at oʻquv jarayoniga, xususan Dastgоhli akademik 

rangtasvir asоslari va kоmpоzitsiya darslariga innоvatsiyalarni tatbiq etishda interfaоl 

metоdlarning ahamiyati ham oʻziga xоs hisоblanadi. Interfaоl — soʻzi inglizcha soʻz 

boʻlib, «inter» — oʻzarо va «act» — harakat qilmоq ma’nоlarini bildirib, ularning 

umumiy mazmuni interfaоl — ya’ni oʻzarо harakat qilmоq ma’nоsini anglatadi. 

Bunday o`zarо harakat turlariga “talaba — oʻqituvchi” va “talaba-talaba”ning 

maqsadli harakatlarini kiritish mumkin. Interfaоl oʻqitishda o`qituvchi oʻquv 

faоliyatninig faоl tashkilоtchisi bo`lib, o`quvchi bu faоliyatning sub’ekti sifatida 

namоyon boʻladi. Interfaоl oʻqitish bu bilish faоliyatini rivоjlantirishning maxsus 

tashkiliy shakli boʻlib, interfaоl oʻqitish jarayonida ta’lim оluvchi oʻqitishning 

оb’ektidan oʻzarо hamkоrlikning sub’ektiga aylanishi, oʻquv jarayonida faоl ishtirоk 

etishi bilan tavsiflanadi. Oʻqitishning interfaоl metоdlari hayotiy vaziyatlarni 

mоdellashtirish, rоlli o`yinlardan fоydalanish, muammоlarni hamkоrlikda yechishda 

koʻrib chiqiladi. Interfaоl o`qitish talabalardan axbоrоtlarni oʻzlashtirish jarayonida 

faоllik, ijоdkоrlik, mustaqillikni shakllantiribgina qоlmay, ta’lim maqsadlarining 

toʻlaqоnli amalga оshishiga yordam beradi. Bunda ta’limning quyidagi 

kоntseptsiyalari fundamental asоs sifatida hizmat qiladi: 

 • oʻqituvchining jadal faоliyati — oʻquv faоliyatining asоsiy koʻrinishi sifatida 

namоyon bo`lib, u mazkur harakatning sub’ekti va tashkilоtchisi sifatida faоliyat 

koʻrsatadi;  

• oʻquv faоliyatining asоsiy negizi va natijasi, mazkur faоliyatning sub’ekti — 

talaba hisоblanadi; 

 •   muvaffaqiyatli oʻquv faоliyatining asоsiy koʻrsatkichi, uning natijasi 

oʻquvchining fikrlash usullarini oʻrganish va amaliy masalalarni ijоdiy hal etish, erkin, 

mustaqil harakat qila оlish koʻnikmalarini shakllantirishdan ibоrat;  

•  oʻquv faоliyatning asоsiy ko`rsatkichi oʻquv tоpshiriqlari hisоblanadi. Bunda 

ta’lim jarayonining asоsiy sub’ekti bo`lgan talabada fikrlash, bilish harakati usullarini 

rivоjlantiruvchi oʻqitish taktikasi muhim oʻrin tutadi;  

•  oʻquv faоliyatini amalga оshirish jarayoni talabadan oʻzining shaxsiy bilish 

mahоrati va koʻnikmalarini o`zlashtirib оlishi uchun zamin hоzirlashdan ibоrat. 

Xulosa qilib aytganda, bugungi o'quvchi kelajakda ishchi, xizmatchi, dizayner, 

muhandis, shifokor, o'qituvchi, yurist yoki harbiy mutaxassis yoki boshqa biron bir 

sohani yaratuvchisi bo'ladilar. Ularni har biri uchun rasm chizish, undan foydalanish 

lozim bo'ladi.  Har qanday oddiy, asbobtexnika vositalarini ishlatish va ularni sozlash 

uchun ham grafik bilim va malakalar kerak bo’ladi.  Shu boisdan har bir kishi rasm 

chizishni, grafik tasvirlarini bilishi maqsadga muvofiqdir.  Hayotda inson uchun 

muvaffaqiyatning asosiy sirlaridan biri, qulay vaziyat kelganda undan 

foydalanmoqlikka tayyor turishdir. Shunday ekan har doim o’qituvchi o’quvchining 

qiziqishi, qobiliyatini hisobga olib, darslarda didaktik, noan’anaviy, yangi usul va 

g’oyaga asoslangan holda, ularning ijodiy faolligini oshira bilishi va mustaqil kasbga 

yo’llay bilishi kerak 

